
KF.nr.226/22

GJYKATA KOMERCIALE E KOSOVES, Departamenti Fiskal, me gjyqgtaren Vera Gashi Bala,

né kontestin tregtar administrativ, té paditésit “British American Tobacco Kosovo” Sh.P.K., me

numér unik identifikues 810519316, dhe me seli né Gracanicé, Llapnasellé, té cilin sipas

autorizimit e pérfagé€son Ardian Rexha, Avokat nga Shogéria “Deloitte Kosova” me seli né

Prishting, kundér té paditurit Administrata Tatimore e Kosovés me seli né Prishting, duke

vendosur lidhur me padiné e paditésit pér anulimin e vendimit, objekt kontesti vlerésim tatimor,

vleré kontesti 225,514.37 euro, né seancén e shqyrtimit gjyqgésor kryesor-publik t&€ mbajtur né

prani té pérfagésuesit té autorizuar té paditésit Ardian Rexha Avokat, dhe né mungesé té palés
sé paditur, me daté 26.08.2024, mori kété:

AKTGIJYKIM

APROVOHET si e bazuar kérkesépadia e paditésit “British American Tobacco Kosovo”
Sh.P.K., me seli né Gracanicé, Llapnasellé.

ANULOHET vendimi i té paditurit Administrata Tatimore e Kosovés me seli né
Prishting, nr.32/2021 i datés 12.03.2021.

OBLIGOHET e paditura Administrata Tatimore e Kosovés me seli né Prishting, gé
paditésit, “British American Tobacco Kosovo” Sh.P.K., me seli né Gracanicé,
Llapnasellé, t'ia kthej mjete e paguara mé tepér edhe até né pjesén gé i referohet TVSH-
sé pér periudhén Maj 2016-Dhjetor 2017 né€ shumé prej 217,361.24 € (dyqind e
shtatémbédhjeté mijé e treqgind e gjashtédhjeté e njé euro e njézet e katér cent), dhe né
emér t&€ ndéshkimeve dhe interesave shumén prej 8,153.13 € (teté€ mijé€ e njéqindén e
pesédhjeté e tret€ euro e trembédhjeté cent) té€ gjitha kéto né shumé prej 225,514.37 €
(dyqgindén e njézet e pesé mijé e peséqind e katérmbédhjeté euro e tridhjeté e shtaté cent),

sé bashku me interesin e llogaritur né shkallén e pércaktuar nga Ministria e Financave

dhe ekonomisé né lidhje me secilin muaj kalendarik né mes té datés sé pagesés nga
tatimpaguesi dhe datén kur ATK i referon pér pagesé rimbursimin Ministrisé sé
Financave Punés dhe Transfereve, né afat prej 15 ditésh nga pranimi i kétij aktgjykimi e
deri né pagesén pérfundimtare.

IV.  Secila palé i barté shpenzimet e veta procedurale.

Arsyetim

Paditési me padiné e paragitur né Gjykaté me daté 12.05.2021, ka iniciuar konflikt administrativ
kundér té paditurés Administrata Tatimore e Kosovés me seli né Prishting, kundér vendimit
nr.32/2021 té datés 12.03.2021, me té cilén i ka propozuar gjykatés gé té aprovohet kérkesépadia
si e bazuar, té anulohet vendimi i té paditurés, dhe té detyrohet e paditura gé paditésit ti rikthej
cdo pagese té béré, bazuar né njoftimin e vlerésimeve té béra me Raport té€ Kontrollit. Né seancén
e shqyrtimit gjygésor-kryesor pérfagésuesi i palés paditése ka deklaruar se e kemi pranuar
plotésimin e ekspertizés financiare pér ¢ka pajtohemi né térsi dhe nuk kemi vérejtje asnjé vérejtje
shtesé. Né parashtresén pér precizim té kérkesépadisé paditési ka kérkuar qé té detyrohet e
paditura t'ia kthej paditésit shumén prej 217,361.24 euro, né emér t& TVSH-sé shtesé dhe mos
njohjes sé kreditimit t¢ TVSH-sé, pér periudhén maj 2016-dhjetor 2017 dhe shumén prej
8,153.13 euro né emér té ndéshkimeve dhe interesave, apo shumén e pérgjithshme prej
225,514.37 (dygindén e njézet e pesé mijé e peséqind e katérmbédhjeté euro e tredhjet e shtaté
cent), té gjitha kéto me kamaté ligjore prej 8% nga data e marrjes sé vendimit té kontestuar e
deri né pagesén pérfundimtare. Ndérsa né fjalén pérfundimtare ka theksuar paditésit i takon e
drejta e kreditimit t&€ TVSH-sé sé zbritshme né transaksionet me shogériné amé, sepse ka kryer
furnizime té tatueshme sipas nenit 20 paragrafi 1 t&€ Ligjit pér TVSH, me ¢ ‘rast i takon e drejta
e zbritjes sé TVSH sipas nenit 36 paragrafi 2 té Ligjit pér TVSH, si dhe njé gjé e tillé éshté
konfirmuar nga vet e paditura pérmes Vendimit Shpjegues Individual, e gé né pérputhje me nenin
10 paragrafi 2 té Ligjit pér ATK dhe procedurat ka karakter detyrues pér tatimpaguesin dhe ATK-
né, kétu palét ndérgjyqése.

E paditura né pérgjigje né padiné té datés 20.12.2021, i kundérshton pretendimet e paditésit né
padi si té pa bazuara né ligj dhe fakte dhe vleréson se vendimi i kundérshtuar ka mbéshtetje
ligjore dhe éshté né harmoni té ploté me legjislacionin tatimor té aplikueshmen né Republikén e
Kosovés. Pérfagésuesi i palés sé paditur né seancén e shqyrtimit gjyqgésor - kryesor edhe pse i

ftuar né ményré té rregullt i njéjti nuk ka prezantuar dhe me parashtresén e datés 22.08.2024, e

ka njoftuar gjykatén se nuk mund té prezantoj né kété seancé dhe ka kérkuar gé té veprohet
konform nenit 38 paragrafi 5 té LKA-sé. Ndérsa me parashtresén e datés 09.07.2024 dhe até té
datés 22.08.2024 e ka kundérshtuar ekspertizén financiare té datés 30.04.2024 dhe plotésimin e
saj, me arsyetim se lidhur me rekomandimet e saj éshté e pa bazé dhe e pa mbéshtetshme, sepse
ekspertja né ekspertizé financiar pérvec qé i ka pérshkruar pretendimet e palés paditése dhe
céshtje e ngritura té ATK-sé, nuk ka arritur té konstatoj asgjé lidhur me kété rast. Tutje ka
theksuar se paditési me faturimet e shpenzimeve tek kompania amé, nuk ka béré kurrfaré
transaksione té tatueshme dhe pér to nuk mund té zbritet TVSH-ja dhe konstatimi i ekspertes
financiare se nga rishikimi i transaksioneve financiare dhe regjistrave bankare éshté konstatuar
se ka pasur, shogéria amé ka kryer pér shérbimet e marruar pér paditésin nuk géndrojné, sepse
sgarimi i Departamentit té Kontrollit Tatimor dhe Departamentin e Tatimpaguesve té Médhenj
i dat€s 07.07.2020, n€ pyetjen qé i €shté drejtuar pér trajtimin e késaj ¢€shtje sqaron “kétu nuk
kemi té bé&jmé me furnizim té mallrave dhe shérbimeve né kuptim té nenit 3, té Ligjit pér Tatimin
mbi Vlerén e Shtuar, respektivisht kérkesa pér rimbursim té mjeteve nuk ka té béjé me nenin 10
(Furnizimi i Mallrave), ose neni 14 (Furnizimi i Shérbimeve), té Ligjit pér Tatimin mbi Vlerén
e Shtuar. Konsiderojmé se vetém né rastet e furnizimit té mallrave dhe shérbimeve té pércaktuar
né Ligjin pér Tatimin mbi Vlerén e Shtuar né mes personave té tatueshme, duhet té léshohet
fatura sipas nenit 45 té kétij Ligji. Gjykatés i ka propozuar gé t€ mos ia fal besimin ekspertizés
financiare, té refuzoj padiné e ushtruar nga paditési, si té pabazuar dhe té mbetet né fugi vendimi
i ATK-és nr.32/2021 i datés 12.03.2021.

Me géllim té vértetimit té drejté dhe té ploté té gjendjes faktike, Gjykata né procedurén e provave
té shqyrtimit gjygésor kryesor publik té datés 26.08.2024, ka administruar provat relevante dhe
até: Raporti i kontrollit i datés 09.12.2020, Njoftim vlerésimet pér TVSH nga 04/2016 deri
12/2017, Ankesé e paditésit nr.32/2021 e datés 14.01.2021, Faturat: nr. 21, 20, 6/17, 22,
Specifikacionet pér faturat 20, 21, 22, Kontraté pér shérbime né mes BAT Kosové dhe BAT
Angli, Vértetimi tatimor i BAT WECT Agli, Mostér e déshmisé sé pagesé pérmes llogarisé
bankare, Kredit nota sé bashku me tabelén e Excel, Kérkesé pér vendim shpjegues individual
datés 25.11.2016, Vendimi shpjegues individual i daté 22.12.2016, Pérgjigje né padi e daté
20.11.2021, Sqgarim nga e paditura nr.02/2020 e datés 07.07.2020, Vendimi nr. 32/2021 e datés
12.03.2021, Ekspertizé financiare e datés 30.04.2024 dhe plotésimi i ekspertizés i datés
05.08.2024, dokumentacioni shtesé i bashkangjitur me ekspertizé dhe Kundérshtimi i ekspertizés
i datés 09.07.2024 dhe i datés 22.08.2024.

Gjykata vlerésoi ligjshmériné e vendimit kontestues, thénieve né padi, pérgjigjes né padi,
shkresave té 1éndés né kété kontest tregtar administrativ, béri vlerésimin e secilés prové veg e
ve¢ dhe té gjithave se bashku, mbéshtetur edhe né dispozitat nga neni 8, i Ligjit pér Procedurén
Kontestimore (LPK-s€), dhe arriti né pérfundimin se né kété Kontest Tregtar administrativ, duhet

vendosur si né dispozitiv té kétij aktgjykimi, pér kéto arsye:

Nga provat e administruara né kété kontest tregtar - administrativ, Raportit té kontrollit té datés
09.12.2020 , deklarimeve né padi dhe pérgjigje né padi, shkresave té Iéndés, vendimit
kontestues, dhe deklarimeve né seancén e shqyrtimit gjygésor, gjykata ka gjetur se nuk éshté
kontestuese fakti se paditési i éshté nénshtruar kontrollit tatimor nga ana e Administratés
Tatimore té Kosovés, kontrolli ka pérfshiré periudhat 12/2013-12/2017 pér tatimin mbi vlerén e
shtuar. Po ashtu nuk éshté kontestues fakti se paditési pas pranimit t& Njoftim Vlerésimeve té
Drejtorisé Rajonale t¢ ATK-sé me daté 14.01.2021, ka paraqitur ankesé né Departamentin e
Ankesave té Administratés Tatimore té Kosoveés, e cila me datén 12.03.2021 ka marré vendimin
nr.32/2021, si akt administrativ pérfundimtar i nxjerré né procedurén administrative né shkallé
té dyté, me té cilin e ka refuzuar ankesén e paditésit, e kundér té cilit vendim paditési me padiné
e datés 12.05.2021, ka iniciuar konflikt administrativ né gjykaté.

Nga ekzaminimi i vendimit kontestues, gjykata ka konstatuar se e paditura Administrata
Tatimore e Kosovés — Departamenti i Ankesave né shkallé té dyté e ka refuzuar ankesén e
subjektit tatimor kétu paditésit, me arsyetim se Divizioni i Ankesave ka konstatuar se kontrolli,
kété vendosje-vlerésimin e ka mbéshtet né nenin 14, 15 dhe 19 té Ligjit té Ligjit nr.03/L-222 mbi
Administratén Tatimore dhe procedurat, ku paragrafi 2 i nenit 19 té Ligjit nr.03-L/222. Tutje ka
shtuar se Divizioni i Ankesave pas analizés sé dokumentacionit né dosje vérteton se tatimpaguesi
nuk ka béré faturim por ka béré ri faturim té shpenzimeve nga BAT Kosova pér BAT Londér,
sipas legjislacionit né fuqi tatimpaguesi nuk ka argumentuar se transaksionet jané zhvilluar né
ményré té pavarur me vete faktin se kemi té béjmé me palé té lidhura si dhe faturimi nuk éshté
né harmoni sipas dispozitave ligjore té Ligjit nr.05/L-037 pér TVSH neni 44 dhe 45, gé do té
thoté se nuk i posedon elementet gé duhet ti keté njé faturé. Sa i pérket kontestit pér mosnjohjen
e kreditimit t¢ TVSH-sé, Divizioni i Ankesave pas analizés sé dokumentacionit né dosje
konstaton se kontrolli me té drejté nuk i ka pranuar TVSH-ng, e paguar bazuar né dispozitat
ligjore té Ligjit 05/L-037 pér TVSH-né neni 36 paragrafi 2 i cili citon “Pérve¢ nése éshté
pércaktuar ndryshe me kété ligj, personi i tatueshém mund té zbres nga obligimet e tij té TVSH-
sé, obligimin e TVSH-sé, apo TVSH-né e paguar né lidhje me blerjet e mallrave apo shérbimeve,

kétu e tuje TVSH-ja e zbritshme, me kusht gé si té keté shfrytézuar apo do té shfrytézoj ato mallra

ose shérbime pér géllime té transaksioneve té tij té tatueshme”.

Pér té vértetuar konstatimet e cekura si né arsyetimin e vendimit kontestues dhe pretendimet e
paditésit té paragitura né padi dhe gjaté shqyrtimit gjygésor, Gjykata sipas propozimit té
autorizuarit té palés paditése pérmes aktvendimit KF.nr.226/22 té datés 20.03.2024 ka caktuar
ekspertizé financiare né kété kontest tregtar administrativ me ekspertin financiar Blerta Salihu

Krasnigi, me detyrat pérkatése sikurse né dispozitiv.

Nga mendimi dhe konstatimet e nxjerra té ekspertit financiar né ekspertizén financiare té datés
30.04.2024 dhe plotésimi i ekspertizés i datés 05.08.2024, pér detyrat e caktuara pér ekspertizé
éshté dhéné mendimi dhe konstatimi ashtu qé pér Konstatimin e vlerés sé TVSH sé zbritshme
gé nuk ishte njohur si e zdritshme nga faturat e blerjes pér periudhén maj 2016-dhjetor 2017:
éshté dhéné mendimi se: Pér periudhén maj 2016 - dhjetor 2017, éshté konstatuar se njé shumé
prej 217,361.24 EURO TVSH nuk éshté trajtuar si e zbritshme. Ndéshkimet dhe interesat e
lidhura me kéto mos-zbritje jané llogaritur né 9,416.17 EURO. Shuma prej 217,361.24 EURO
éshté njohur si shpenzim shtesé né Deklarate Vjetore. Shuma 1,000.00 EURO ishte paguar pér
té deponuar Ankesén. 1. Ri-fakturimi dhe Faturimi i Drejtpérdrejté: Njé nga céshtjet kryesore té
ngritura nga ATK ishte nése Paditési ka kryer rifaturim té shpenzimeve né ményré te
paautorizuar, e cila sipas ATK-se, nuk lejon kreditimin e TVSH-sé sé zbritshme. Sipas Nenit 44
dhe 45 te Ligjit pér TVSH te Kosovés Nr. 05/L-037, ¢cdo fature duhet te pérmbajé njé pérshkrim
té garté té mallrave ose shérbimeve gé jané duke u faturuar. Paditési ka paragitur prova gé
faturat pérmbajné disa detaje té tilla dhe argumenton se faturat jané jo vetém pér ri-faturime
por pér transaksione te drejtpérdrejta té shpenzimeve gé jané kryer pér shérbime specifike sipas
marréveshjes ne mes Paditésit dhe kompanisé ame. Lidhur me Zbatimin e Rregullave té TVSH-
sé: éshté dhéné mendimi dhe konstatimi se: Paditési ka argumentuar se ka faturuar konform
Nenit 20 Vendi i furnizimit té shérbimit té ligjit pér TVSH 05-L /037 respektivisht paragrafit 1
Vendi i furnizimit te shérbimeve pér personin e tatueshém, duhet té jeté vendi ku ky pranues e ka
themeluar biznesin e tij. Mirépo, nése kéto shérbime i ofrohen njésisé fikse té personit té
tatueshém té vendosur né njé vend tjetér nga vendi ku ai e ka themeluar biznesin e tij, vendi i
furnizimit té kétyre shérbimeve duhet té jete vendi ku éshté vendosur ajo njési fikse. Ne mungesé
té kétij vendi te themelimit ose njésisé fikse, vendi i furnizimit té shérbimeve duhet te jete vendi
ku personi i tatueshém, i cili i pranon kéto shérbime, e ka adresén e tij té pérhershme ose ku ai

zakonisht jeton. Kjo specifikon se furnizimet gé kryhen jashté vendit jané te liruara nga TVSH.

Po ashtu jashté periudhés sé kontestuar ka aplikuar njé marzhe fitimi pér shérbimet e ofruara si
dhe ka pranuar pagesa pér pjesén me té madhe té faturave, pérjashto faturat e muajit té fundit
té vitit 2017. 4. Vendimi i Ankesave dhe Procedura Ligjore Departamenti i Ankesave ka refuzuar
apelin e Paditesin duke argumentuar se rifaturimet nuk permbajne pershkrim te duhur te
sherbimeve dhe se dokumentimi nuk shte bere sipas nenit 25 t¢ UA Nr. 03/2015. Kjo céshtje
nénkupton njé interpretim té ngushté té ligjit gé dhe né kété rast e paditura nuk merr parasysh
té gjitha rrethanat e dokumentacionit té dorézuar. Konstatimi nése ka ndodhur furnizimi i mallit
apo shérbimit ndaj shogérisé amé: Sipas dokumentacionit té rishikuar, pérfshiré kontratat dhe
faturat, ekzistojné prova té garta qé tregojné se furnizime té caktuara té mallrave dhe shérbimeve
kané ndodhur drejt kompanisé amé. Kéto transaksione jané plotésisht dokumentuar dhe
mbéshtetura nga regjistrat pérkatés, té cilét konfirmojné rrjedhén e tyre té sakté. Pér me tepér,
Administrata Tatimore ka pranuar nga Paditési raportin e detajuar pér transaksionet e
kontrolluara pér vitin 2017, i cili ofron njé pasqyre shtesé dhe konfirmon zbatimin e regullave
dhe procedurave té duhura tatimore nga ana e paditésit pér transaksionet e kontrolluara. Ky
raport i plotéson dhe i verifikon té dhénat e paragitura né dokumentacionin e rishikuar, duke
pérmirésuar késhtu integritetin dhe besueshmériné e informacioneve té mbledhura pér kété
céshtje. Konstatimi nése ka ndodhur konsiderata (pagesa) pér furnizimet gé paditési ka kryer
ndaj shogérisé amé: Nga rishikimi i transaksioneve financiare dhe regjistrave bankar, éshté
konstatuar se ka pasur pagesa qé shogéria ame ka kryer pér shérbimet e marruara nga paditési.
Kéto pagesa jané te dokumentuara dhe pérputhen me vlerat dhe kohézgjatjen e transaksioneve
te regjistruara. Konstatimi i fakteve te tjera te réndésishme pér vendosjen e késaj ¢éshtje juridike
administrative * Pavarésia e Veprimeve Ekonomike dhe Kontrolli Tatimor - Administrata
Tatimore ka vene ne dyshim pavarésiné e veprimeve ekonomike té Paditésit, duke argumentuar
se transaksionet dhe faturimet nuk jané kryer né ményré te pavarur. Mirépo paditési pérdor
argumentin e Nenit 4 té Udhézimit Administrativ Nr. 03/2015 pér Zbatimin e Ligjit pér TVSH, i
cili sqaron se pavarésia ekonomike nuk éshté komprometuar nga marrédhéniet e ndérlidhura té
kompanisé. Ky nen siguron njé pérjashtim pér personat qé operojné né ményre té pavarur,
pavarésisht té hyrave ose marrédhénieve té ndérlidhura. « Marréveshja mes paléve, e cila éshté
datuar pas periudhés se kontestit, tregon se parimi i akruales (realizimit) nuk éshté zbatuar si¢
duhet. Kjo marréveshje, e lidhur pas datave gé pérfshihen né periudhén e kontrollit tatimor,
sugjeron njé mungeseé te regjistrimit te transaksioneve né kohén e tyre té duhur financiare, duke
pasur késhtu efekte te mundshme né saktésiné e deklaratave tatimore dhe financiare te subjektit.
Ndérsa lidhur me plotésimin e ekspertizés financiare té kérkuar nga gjykata me té cilin éshté

obliguar ekspertja gé té sqaroj diferencén e dal nga ekspertiza né vleré prej 34,874.69 euro dhe

asaj nga raporti i kontrollit gé éshté né shumén prej 39,147.35 euro pérfshiré edhe diferencé
ndérmjet ekspertizés dhe raportit t& kontrollit, éshté dhéné konstatimi se: “Pas verifikimit té
métejshém dhe komunikimit me palén paditése, éshté ri-konfirmuar gé TVSH shtesé prej 4,
272.66 euro dhe ndéshkimet prej 1,068.16 euro pér muajin maj 2016 nuk jané pjesé e kontestit
gjygésor aktual dhe pér pasojé, duhet té pérjashtohen nga llogaritjet e ndéshkimeve dhe TVSH-
sé shtesé né kété céshtje sic éshté paragitur né Raportin e ekspertizés sé datés 30.04.2024. Duke
marr parasysh té dhénat dhe dokumentacionin e rishikuar dhe té dorézuar, konfirmoj qé TVSH
shtesé dhe zvogélim i kreditimit té TVSH-sé mbesin né vleré té njéjté me raportin e ekspertizés
sé datés 30.04.2024 né vleré prej 217,361.24 euro dhe ndéshkimet administrative té lidhura me

kété céshtje né jané né vleré prej 8,153.13 euro.

Pala e paditur me parashtresén e datés 09.07.2024 dhe datés 22.08.2024 e ka kundérshtuar

ekspertizén financiare dhe plotésimin e saj.

Gjykata e ka pranuar ekspertizén financiare té datés 30.04.2024 té ekspertit financiar Blerta
Salihu Krasnigi dhe plotésimin e saj té datés 05.08.2024 né térési si té besueshme, meqé e njéjta

ishte profesionale dhe e argumentuar miré né raport me detyrat.

Eksperti financiar né seancén e shqyrtimit gjygésor — kryesor té datés 26.08.2024 ka deklaruar
se: “Mbes prapa plotésimit té ekspertizés, jam e gatshme pér ¢do sgarim shtesé nése éshté e

nevojshme”.

Gjykata ka konstatuar se paditési ka paraqgitur prova se faturat pérmbajné detaje dhe pérmbajné
pérshkrim té garté edhe até sipas nenit 45 dhe 45 té Ligjit pér TVSH-né Nr.05/L-037, i cili
parasheh se “¢do faturé duhet té pérmbajé njé pérshkrim té qarté té mallrave ose shérbimeve”,
dhe po ashtu ka argumentuar se faturat jané jo vetém pér ri-faturime por pér transaksione té
drejtpérdrejta té shpenzimeve gé jané kryer pér shérbime specifike sipas marréveshjes né mes té
paditésit dhe kompanisé amé. Po ashtu paditési ka argumentuar se ka faturuar konform nenit 20
té Ligjit 05/L-037 me té cilin pércaktohet se: “Vendi i furnizimit té shérbimeve pér personin e
tatueshém, duhet té jeté vendi ku personi e ka themeluar biznesin e tij. Mirépo nése kéto shérbime
I ofrohen njésisé fikse té personit té tatueshém té vendosur né njé vend tjetér nga ai vendi ku ai
e ka themeluar biznesin e tij, vendi i furnizimit té kétyre shérbimeve duhet té jeté vendi kur éshté
vendosur ajo njési fikse, vendi i furnizimit t& shérbimeve duhet té jeté vendi ku personi i

tatueshém, i cili pranon kéto shérbime e ka adresén e tij té pérhershém ose ku ai zakonisht jeton”,

e gé né interpretim té drejté té késaj dispozite kjo specifikon se furnizimet e kryera jashté vendit
jané té liruar nga TVSH. Gjithashtu sipas dokumentacionit té rishikuar, pérfshiré kontrata dhe
faturat, ekzistojné prova té garta qé tregojné se furnizime té caktuar té mallrave dhe shérbimeve
kané ndodhur drejté kompanisé amé, kéto transaksione jané plotésisht té dokumentuara dhe té
mbéshtetura nga regjistrat pérkatés, té cilat konfirmojné rrjedhjen e tyre té sakté. Edhe nga
rishikimi i transaksioneve financiare dhe regjistrave bankar, éshté konstatuar se ka pasur pagesa
gé shogéria amé ka kryer pér shérbimet e marra nga paditési, kéto pagesa jané té dokumentuara
dhe pérputhen me vlerat dhe kohézgjatjen e transaksioneve té regjistruara.

Ligji Nr. 03/L-202, pér Konfliktet Administrative, Neni 46, paragrafi 1. “Gjykata vendos pér
konfliktin administrativ me aktgjykim”, paragrafi 2. “Me aktgjykim, padia aprovohet ose
refuzohet si e pabazuar”. Paragrafi 3. “Nése padia aprovohet, gjykata anulon aktin administrativ
t€ kontestuar”, paragrafi 4. “Kur gjykata konstaton se akti administrativ i kontestuar duhet té
anulohet, mundet, nése karakteri i ¢éshtjes e lejon dhe nése té dhénat dhe faktet e administruara
gjaté procedurés japin bazé té sigurt pér kété gjé, me aktgjykim té vendosé pér c¢éshtjen
administrative. Aktgjykimi e zévendéson aktin e anuluar”, dhe paragrafi 5. “Me aktgjykim, me té
cilin anulohet akti i kontestuar administrativ, gjykata do té vendos edhe pér kérkesén e paditésit
pér kthimin e sendit, respektivisht pér kompensimin e démit, nése té dhénat e procedurés japin
pér kété gjé bazé té sigurt. Né té kundértén, gjykata do ta udhézojé paditésin gé kérkesén e vet

ta realizojé né procedurén kontestimore”.

Mbi bazén e késaj gjendje faktike, gjykata vleréson se pretendimi i paditésit &shté plotésisht i
bazuar dhe i drejté dhe se dokumentacioni i prezantuar éshté i pa kontestueshém nga piképamjet
ligjore, pér t'ia kthyer mjetet e paguar mé tepér, né shumén prej 217,361.24 euro né emér té
TVSH-sé shtesé dhe mos njohjes sé kreditimit t&€ TVSH-sé pér periudhén maj 2016-dhjetor 2017
dhe shumén prej 8,153.13 euro né emér té ndéshkimeve dhe interesave, apo shumén e
pérgjithshme prej 225,514.37 (dyqindén e njézet e pesé mijé e peséqind e katérmbédhjeté euro e
tredhjet e shtaté cent). Prandaj Gjykata duke vepruar né pérputhje me dispozitat e nenit 81, par
2, nén par. 2.2 té Ligjit nr.04/L-102 dhe nenit 46 par.5 té Ligjit nr.03/L-202 pér Konfliktin
Administrativ e aprovoi kérkesépadiné e paditésit dhe e anuloj vendimin e kontestuar, duke e
obliguar té paditurén qé paditésit t'ia kthej mjetet e paguara mé tepér né shumén e pérgjithshme
prej 225,514.37 (dyqgindén e njézet e pesé mijé e peséqind e katérmbédhjeté euro e tridhjeté e
shtaté cent), krejt kéto né afat prej 15 ditésh nga dita e pranimit té kétij aktgjykimi, nén kércénim

té pérmbarimit ligjor.

Sa i pérket kamatés, gjykata ka vendosur si né dispozitiv té aktgjykimit, konform nenit 82 par.
4 té Ligjit nr.03/L-222 pér Administratén Tatimore dhe Procedurat, ku éshté paraparé se “Né
gofté se lénda pér té cilén éshté béré ankesé, éshté zgjidhur pérfundimisht né favor té
tatimpaguesit, ATK do t’i kthejé ¢do tatim té paguar tepér, Sé bashku me interesin e llogaritur
né shkallén e pércaktuar nga Ministria e Ekonomisé dhe Financave né lidhje me secilin muaj
kalendarik né mes té datés sé pagesés nga tatimpaguesi dhe datén kur ATK i referon pér pagesé
rimbursimin Ministrisé sé Financave dhe Ekonomisé”, ndérsa lidhur me datén e rrjedhés sé

kamatés, éshté marré data e pranimit té aktgjykimit e deri né kthimin e ploté.

Gjykata mori parasysh edhe deklarimet e té paditurés, té dhéna né pérgjigjen ndaj padisé dhe
parashtresat me té cilat u kundérshtua ekspertiza financiare dhe plotésimi i saj. Megjithaté,
gjykata konstatoi se kéto deklarime nuk kané ndikim né ndryshimin e vendimit né kété ¢céshtje
juridike administrative. Kjo pér shkak se pretendimet e paditésit, si¢ u vlerésua mé herét, jané té

mbéshtetura né dokumentacion, i cili gjen pérkrahje né dispozitat ligjore té cekura mé lart.

Vendimin gé secila palé ti barté shpenzimet e procedurés, Gjykata e ka mbéshtetur né dispozitat
e nenit 64, té LKA-sé nr.03/L-202 pér Konfliktet Administrative.

Nga té lartcekurat, Gjykata konform nenit 43, par 1 dhe 46 par. 1, 2, 3, 4, dhe 5 té LKA-sé, ka

vendosur si né dispozitiv té kétij aktgjykimi.

GJYKATA KOMERCIALE E KOSOVES
Dhomat e shkallés sé paré, Departamenti Fiskal
KF.nr.226/22 daté 26.08.2024
Gjyqtarja

Vera Gashi Bala
KESHILLA JURIDIKE: Kundér kétij aktgjykimi éshté e lejuar ankesa, né afat prej 15 ditésh nga

marrja e té njéjtit, dhomave té shkallés sé dyté, pérmes dhomave té shkallés sé paré té késaj

Gjykate.

